
З А П И С Н И К
Од  63-тата седница на Советот на Општина Берово одржана на ден 28.05.2025 година со почеток  во 08:00 часот во салата за состаноци при Oпштина Берово.
            Седницата ја отвори и со неа раководеше Претседателот  на Советот на Општина Берово г- дин Петар Ружински.
            Од вкупно 15 Советници на седницата присуствуваа 15 советници и тоа: Петар Ружински, Марија Буровска, Стево Суџуковиќ, Славица Фурнаџиска, Гоце Ружински, Емилија Страторски, Герасим Гриовски, Ангела Здравковска, Наташа Ваканска,Виолета Марковска - Димовска, Викторија Спенџарска Стеен, Александар Мишовски, Владо Методиев, Дејан Механџиски и Глигорчо Крстовски.
            Претседателот на Советот констатираше дека на Седницата присуствуваа мнозинството советници на Советот и дека Советот може полноважно да одлучува.
            На Седницата присуствуваa Градоначалникот на Општина Берово, Звонко Пекевски, м-р. Анита Рунтевски  како правна поддршка, Јасмина Кржовска како техничка поддршка за снимање и пренос на седницата во живо на YouTube канал.
Претседателот на Советот, Петар Ружински за работа на 63-тата Седница на Совет на Општина Берово го предложи следниот:  
ПРЕДЛОГ ДНЕВЕН РЕД
1. Записник од 61-та седница на Совет на Општина Берово;
2. Записник од 62-та седница на Совет на Општина Берово;
3. Годишен План за вработување за 2026 година на ООУ “Дедо Иљо Малешевски” Берово;
4. Годишен План за вработување за 2026 година на ООУ “Никола Петров Русински” с.Русиново, Берово;	
5. Одлука за Реонизација на основни училишта на територијата на Општина Берово;
6. Предлог Измена на ПРОГРАМА за развој на спорт и спортско рекреативни активности на општина Берово за 2025 година;
7. О Д Л У К А за давање на времено користење без надоместок на движни ствари - 120 (сто и дваесет) броја столови за конгресна сала за потребите на Здружението Владимерски Илинденски Средби Владимирово;
8. Предлог О Д Л У К А за давање на овластување на Градоначалникот на општина Берово за давање на времено користење, без надомест, на основни средства и ситен инвентар;
9.  Предлог О Д Л У К А за утврдување на цените и начинот на бесплатен превоз на ученици во основното и средното образование на подрачјето на општина Берово за учебната 2025/2026 година;
10. Предлог Р Е Ш Е Н И Е за разрешување и именување на член во Управен одбор на ОЈУДГ “23 Август” Берово;
11. Предлог Р Е Ш Е Н И Е за предлагање преставник на Општина Берово во Управниот одбор на ЈУ Меѓуопштински центар за социјална работа – Берово;
12. Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен комунален инспектор;
13. Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен инспектор за туристичка и угостителска дејност;
14. Предлог О Д Л У К А за усогласување на намените на Деталниот урбанистички план на Берово, во однос на легализација на објектите - Согласност за легализација на објект на КП 1648, КО Берово, по барање на Павлина Механџиска од Берово;
15. Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот - Согласност за легализација на објект на КП 4305/2, КО Берово по барање на Илија Сачкарски од Берово;
16. Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот- Согласност за легализација на објект на КП 11699, КО Берово вон град, по барање на БОБАН и ЗДРАВКО ДОНЕВСКИ од Куманово;
17. Советнички иницијативи и прашања;
18. Барања од институции и граѓани.

Градоначалникот се јави за збор и предложи дополнување на дневниот ред со четири нови точки: 



*О Д Л У К А за прифаќање на иницијативата за отпочнување на постапка за изработка на Урбанистичко планска документација Урбанистички Проект вон опфат на Урбанистички план, за градби со намена А4 - Времено сместување Викенд куќи, на КП 1481, КП 1483 и дел од КП 1487 и КП 1488, КО Берово, Општина Берово;

*О Д Л У К А за давање во сопственост и владение, без надоместок, на следната движна ствар – тракторска косилка на ЈПКР “Услуга” Берово;

*О Д Л У К А за збратимување помеѓу Општина Берово, Република Северна Македонија и Општина Врпоље, Република Хрватска;

*Одлука за определување на висина на цена за превоз за учениците од ОСУ “Ацо Русковски” Берово за релации за кои нема обезбедено линиски превоз за учебната 2025 – 2026 година;
Со ова дополнување новите предложени точки  ќе бидат под реден број 17, 18, 19, 20 а точките под  реден број 17 и 18 да бидат  поместени под реден број 21 и 22 од дневниот ред.
Никој од советниците не се јави за збор, па се премина на гласање и со 15 гласа ЗА, НЕМА ОТСУТНИ,  НЕМА советници кои гласаа ПРОТИВ, НЕМА ВОЗДРЖАНИ советници е усвоен предлогот на Градоначалникот.
По усвојување на предлогот на Градоначалникот, Претседателот на Советот го стави на гласање целокупниот дневен ред заедно со усвоениот предлог на Градоначалникот, и со 15 гласа ЗА, НЕМА ОТСУТНИ, НЕМА советници кои гласаа ПРОТИВ, НЕМА ВОЗДРЖАНИ советници  е усвоен следниот:
ДНЕВЕН РЕД
1. Записник од 61-та седница на Совет на Општина Берово;
2. Записник од 62-та седница на Совет на Општина Берово;
3. Годишен План за вработување за 2026 година на ООУ “Дедо Иљо Малешевски” Берово;
4. Годишен План за вработување за 2026 година на ООУ “Никола Петров Русински” с.Русиново, Берово;	
5. Одлука за Реонизација на основни училишта на територијата на Општина Берово;
6. Предлог Измена на ПРОГРАМА за развој на спорт и спортско рекреативни активности на општина Берово за 2025 година;
7. О Д Л У К А за давање на времено користење без надоместок на движни ствари - 120 (сто и дваесет) броја столови за конгресна сала за потребите на Здружението Владимерски Илинденски Средби Владимирово;
8. Предлог О Д Л У К А за давање на овластување на Градоначалникот на општина Берово за давање на времено користење, без надомест, на основни средства и ситен инвентар;
9.  Предлог О Д Л У К А за утврдување на цените и начинот на бесплатен превоз на ученици во основното и средното образование на подрачјето на општина Берово за учебната 2025/2026 година;
10. Предлог Р Е Ш Е Н И Е за разрешување и именување на член во Управен одбор на ОЈУДГ “23 Август” Берово;
11. Предлог Р Е Ш Е Н И Е за предлагање преставник на Општина Берово во Управниот одбор на ЈУ Меѓуопштински центар за социјална работа – Берово;
12. Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен комунален инспектор;
13. Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен инспектор за туристичка и угостителска дејност;
14. Предлог О Д Л У К А за усогласување на намените на Деталниот урбанистички план на Берово, во однос на легализација на објектите - Согласност за легализација на објект на КП 1648, КО Берово, по барање на Павлина Механџиска од Берово;
15. Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот - Согласност за легализација на објект на КП 4305/2, КО Берово по барање на Илија Сачкарски од Берово;
16. Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот- Согласност за легализација на објект на КП 11699, КО Берово вон град, по барање на БОБАН и ДАРКО ДОНЕВСКИ од Куманово;
17. Предлог О Д Л У К А за прифаќање на иницијативата за отпочнување на постапка за изработка на Урбанистичко планска документација Урбанистички Проект вон опфат на Урбанистички план, за градби со намена А4 - Времено сместување Викенд куќи, на КП 1481, КП 1483 и дел од КП 1487 и КП 1488, КО Берово, Општина Берово;
18. Предлог О Д Л У К А за давање во сопственост и владение, без надоместок, на следната движна ствар – тракторска косилка на ЈПКР “Услуга” Берово;
19. Предлог О Д Л У К А за збратимување помеѓу Општина Берово, Република Северна Македонија и Општина Врпоље, Република Хрватска;
20. Предлог Одлука за определување на висина на цена за превоз за учениците од ОСУ “Ацо Русковски” Берово за релации за кои нема обезбедено линиски превоз за учебната 2025 – 2026 година;
21. Советнички иницијативи и прашања;
22. Барања од институции и граѓани.

1.Записник од 61-та седница на Совет на Општина Берово
Претседателот на Советот, Петар Ружински отвори расправа по дадената точка.
Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА советници кои гласаа ПРОТИВ, НЕМА ВОЗДРЖАНИ советници е усвоен Записник од 61-та седница на Совет на Општина Берово.
2.Записник од 62-та седница на Совет на Општина Берово
Претседателот на Советот, Петар Ружински отвори расправа по дадената точка.
Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА советници кои гласаа ПРОТИВ, НЕМА ВОЗДРЖАНИ советници е усвоен Записник од 62-та седница на Совет на Општина Берово.

3. Годишен План за вработување за 2026 година на ООУ “Дедо Иљо Малешевски” Берово
Претседателот на Советот, Петар Ружински отвори расправа по дадената точка. 
Советничката Викторија Спенџарска Стеен како претседател на Комисијата за јавни дејности зеде збор и објасни дека на комисија била разгледана оваа точка при што станува збор за вработување на едно лице на веќе испразнето работно место-благајник.
Советничката Викторија Марковска Димовска се јави за збор и даде забелешка на планот за вработување на установата односно побара истиот да се корегира и за наредната седница да биде предложен не со едно туку со нула вработувања од причина што финансиската конструкција е укината па понатаму откако ќе заврши изборниот процес во тековната година истиот може да биде изменет во 2026 година со што би побарале онолку вработувања колку што е потребно.
Градоначалникот Звонко Пекевски зеде збор и напомена дека ова е апсурд, дури смешно план за вработување со нула вработувањa, односно нула не значи ништо и ако е така, подобро би било да нема никаков план.Исто така даде забелешка на тоа дека заради не гласање на претходните планови сега тие испразнети места немаат веќе карактер на старо финансирање т.е. истото е укинато и треба да се бараат нови согласности за вработување на кадар кој е неопходен за непречено функционирање на установите.Напомена дека мнозинството со тоа прави опструкција на институциите и дека и така слаби уште повеќе се ослабуваат и кадровски се потешко се екипираат.
Советничката Славица Фурнаџиска се јави за збор и прецизираше работното место односно кажа дека станува збор за вработување на виш референт благајник на испразнето место по основ на пензионирање но со укинато старо финансирање.
Советничкта Марија Буровска се јави за збор и истакна дека се работи за навистина потребно вработување од причина што благајникот е тој кој што изготвува плати за вработените во установата.
М.р. Анита Рунтевски како правна подршка се јави за збор и кажа дека според член 20(б) од Законот за вработени во јавниот сектор органите надлежни за буџетот на институцијата се должни да дадат согласност или забелешка на предлог план на истата институција.
Градоначалникот Звонко Пекевски побара 5 минутна пауза за координација.
Советничката Славица Фурнаџиска се јави за збор и напомена дека тоа што се прави од мнозинството е само калкулација која според неа е несватлива и нема никаква логика од причина што власта на централно ниво ја има нивната партија.
Претседателот на Совет Петар Ружински зеде збор и според тоа што го истакна м.р. Анита Рунтевски прво ја стави на гласање забелешката на советничката Виолета Марковска Димовска, а потоа се гласаше по дадената точка.
Никој од советниците не се јави за збор, па се премина на гласање и со 7 гласа ЗА , НЕМА ОТСУТНИ, 7 гласа ПРОТИВ, НЕМА ВОЗДРЖАНИ советници, 1 ИЗЗЕМЕН  забелешката на Советничката Виолета Марковска Димовска не беше усвоена.
Никој од советниците не се јави за збор, па се премина на гласање и со 7 гласа ЗА , НЕМА ОТСУТНИ, 7 гласа ПРОТИВ, НЕМА ВОЗДРЖАНИ советници, 1 ИЗЗЕМЕН  точката Годишен План за вработување за 2026 година на ООУ “Дедо Иљо Малешевски” Берово не беше усвоена.
    (Советникот Александар Мишовски беше изземен од гласање на точка 3) 

4.Годишен План за вработување за 2026 година на ООУ “Никола Петров Русински” с.Русиново, Берово;

Претседателот на Советот, Петар Ружински отвори расправа по дадената точка. 
Советничката Славица Фурнаџиска се јави за збор и образложи дека и овде како и во претходниот случај се работи за едно испразнето место по основ на смрт односно вработениот бил домар (одржувач), хигеничар и ракувач со парно греење.Истакна дека и овде заради не гласање на планот за вработување е укинато старото финансирање и сега треба да се бара ново, воедно напомена дека заради калкулации се губат постоечките работни места во институциите.
Градоначалникот Звонко Пекевски се јави за збор и побара да се размисли дали со овој став на ВМРО –ДПМНЕ не се отежнува  работењето на тие институции.Исто така посочи дека тешко се добива нова согласност за помошен персонал.
Советничката Марија Буровска зеде збор и кажа дека заради немање вработен, дворот на училиштето морале да го косат наставници а воедно се доведува во прашање затоплувањето на училиштето во учебната 2025\2026 година од причина што тоа лице вршело повеќе работни задачи. 
Никој од советниците не се јави за збор , па се премина на гласање најпрвин по забелешката на советничката Виолета Марковска Димовска 7 гласа ЗА , НЕМА ОТСУТНИ, 7 гласа ПРОТИВ, НЕМА ВОЗДРЖАНИ советници, 1 ИЗЗЕМЕН забелешката на Советничката Виолета Марковска Димовска не беше усвоена.
Никој од советниците не се јави за збор, па се премина на гласање и со 7 гласа ЗА , НЕМА ОТСУТНИ, 7 гласа ПРОТИВ, НЕМА ВОЗДРЖАНИ советници, 1 ИЗЗЕМЕН  точката  Годишен План за вработување за 2026 година на ООУ “Никола Петров Русински” с.Русиново, Берово не беше усвоена.

          (Советничката Наташа Ваканска беше изземена од гласање од точка 4)

5.Одлука за Реонизација на основни училишта на територијата на Општина Берово;
Претседателот на Советот, Петар Ружински отвори расправа по дадената точка.
Советничката Викторија Спенџарска Стеен претседател на Комисијата за јавни дејности зеде збор, кажа дека на комисија била разгледана точката, а образложи дека според оваа одлука се утврдуваат два реона на основни училишта во Општина Берово и тоа реон бр.1 ООУ,,Дедо Иљо Малешевски ‘’Берово матична зграда кое што ги прифаќа учениците од град Берово и населените места: с.Смојмирово, с.Владимирово, с.Мачево од причина што во овие населени места училиштата се ставени во мирување.Тука спаѓаат и четирите подрачни училишта:1.2. Подрачно училиште во село Митрашинци кое ги прифаќа учениците од село Митрашинци,1.3.Подрачно училиште во село Будинарци кое ги прифаќа учениците од село Будинарци, 1.4.Подрачно училиште во село Ратево кое ги прифаќа учениците од село Ратево,1.5.Подрачно училиште во село Двориште кое ги прифаќа учениците од село Двориште.Додека реон 2 е основното училиште ,,Никола Петров Русински’’во село Русиново кое ги опфаќа учениците од село Русиново.Советничката напомена дека оваа реонизација е направена се со цел учениците да се запишуваат во местото каде што живеат и во најблискиот регион.
Советничката Марија Буровска се јави за збор и предложи да се направи корекција во делот 1.3. кај училиштето во село Будинарци односно да се стави дека тоа училиште ги прифаќа не само учениците од село Будинарци туку и учениците од село Мачево заради блискоста на училиштето. 
Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА гласа ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката Одлука за Реонизација на основни училишта на територијата на Општина Берово беше усвоена. 

6.Предлог Измена на ПРОГРАМА за развој на спорт и спортско
рекреативни активности на општина Берово за 2025 година;

Претседателот на Советот, Петар Ружински отвори расправа по дадената точка.

Советничката Викторија Спенџарска Стеен, претседател на комисијата за јавни дејности зеде збор и кажа дека овде  заради покана на ОФК Малеш од страна на ФК Престиж Јоца Ристич од Врање да учествува на меѓународен турнир во фудбал на млади категории деца кој ќе се одржи на градскиот стадион во Врање на 12 и 13 јуни 2025 година има измена во делот на програмата ставка ,,активности со млади категории деца односно сумата од 400 000 денари ќе биде намалена на 300 000 денари т.е. ќе се одземат 100 000 денари и ќе се додаде нова ставка ,, учество на меѓународни турнири’’со сума од 100 000 денари.
Градоначалникот Звонко Пекевски зеде збор и истакна дека обврска на фудбалскиот клуб е првенствено да го финансира учеството на децата во натпреварите во домашното првенство а се друго надвор од тоа општината нема обврска и не мора да го финансира.
Советничката Славица Фурнаџиска се јави за збор и објасни дека не станува збор за конкретна измена во финансиската конструкција на програмата туку дека се работи за пренамена на средствата од една ставка во друга (нова) ставка.Истакна дека се подржувале вакви активности во други програми со што напомена дека може да се подржи оваа активност.
Градоначалникот Звонко Пекевски зеде збор со што изрази загриженост да не се доведе клубот во ситуација да ја загрози натпреварувачката есенска сезона за сметка на тие средства за овој турнир.
Советникот Александар Мишовски зеде збор и кажа дека клубот има направено пресметка со што останатите средства ќе бидат доволни за претстојните активности и нема да се нанесе никаква штета на финансиската конструкција во програмата.

Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката  Предлог Измена на ПРОГРАМА за развој на спорт и спортско рекреативни активности на општина Берово за 2025 година е усвоена .


7.О Д Л У К А за давање на времено користење без надоместок на движни ствари - 120 (сто и дваесет) броја столови за конгресна сала за потребите на Здружението Владимерски Илинденски Средби Владимирово;

Претседателот на Советот, Петар Ружински отвори расправа по дадената точка.

Претседателот на Комисијата за финансирање, буџет и локлален економски развој, Петар Ружински зеде збор и образложи дека со оваа одлука се даваат на времено користење 120 столови на Здружението,,Владимерски Илинденски Средби’’поточно за конгресната сала за реализација на фестивалот ,,Фолк фест Владимирово’’ кој ќе се одржи на 29.05.2025 година.Напомена дека истите треба да се вратат во најкус можен рок но не подолго од два дена по завршувањето на настанот.

Градоначалникот Звонко Пекевски зеде збор и напомена дека со реверс ќе бидат предадени стварите на Здружението Владимерски Илинденски Средби.

Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката О Д Л У К А за давање на времено користење без надоместок на движни ствари - 120 (сто и дваесет) броја столови за конгресна сала за потребите на Здружението Владимерски Илинденски Средби Владимирово беше усвоена.

8.Предлог О Д Л У К А за давање на овластување на Градоначалникот на општина Берово за давање на времено користење, без надомест, на основни средства и ситен инвентар;
Претседателот на Советот, Петар Ружински отвори расправа по дадената точка.
Претседателот Петар Ружински зеде збор и објасни дека со оваа одлука се дава овластување на Градоначалникот да може да дава средства и ситен инвентар на времено користење без надомест на: Здруженија на граѓани, јавни установи и други општини за потреби од организирање на настани од јавен интерес, а се со цел подршка на културни, спортски и други активности.Условите за предавање и примање ќе бидат утврдени со реверс кој го потпишува Градоначалникот.
Градоначалникот Звонко Пекевски се јави за збор и појасни дека таа одлука треба да се донесе се со цел понавремено и поефикасно да се обезбеди помош на овие со кои соработува Општината т.е. да не се чека Седница на Совет за да се донесе одлука., а со тоа се поедноставува процедурата.
Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката Предлог О Д Л У К А за давање на овластување на Градоначалникот на општина Берово за давање на времено користење, без надомест, на основни средства и ситен инвентар беше усвоена. 
9.Предлог О Д Л У К А за утврдување на цените и начинот на бесплатен превоз на ученици во основното и средното образование на подрачјето на општина Берово
за учебната 2025/2026 година;
Претседателот на Советот, Петар Ружински отвори расправа по дадената точка.
Претседателот на Комисијата за финансирање, буџет и локален економски развој зеде збор и кажа дека точката била разгледана на комисија образложи дека со оваа одлука Советот ја утврдува цената за превоз на учениците во основните и средните училиштата на подрачјето на Општина Берово за учебната 2025/2026 година на следниот начин:1. За ученици во основно образование : с.Смојмирово-Берово со ДДВ по цена од 94.08 денари, с.Владимирово- Берово-с.Владимирово со ДДВ по цена од 125.83 денари, с.Ратево-Берово-с.Ратево со ДДВ по цена од 141.2 денари,с.Мачево-с.Будинарци-с.Мачево со ДДВ од 94.08 денари.2.За ученици во средно образование:с.Русиново-Берово-с.Русиново со ДДВ по цена од 125.83 денари, с.Владимирово-Берово-с.Владимирово со ДДВ по цена од 125.83 денари, с.Двориште – Берово-с.Двориште со ДДВ по цена од 408.7 денари, с.Ратево –Берово-с.Ратево со ДДВ по цена од 141.2 денари, с.Митрашинци –Берово-с.Митрашинци со ДДВ по цена од 188.16 денари,с.Мачево –Берово – с.Мачево со ДДВ по цена од 125.83 денари, с.Смојмирово-Берово-с.Смојмирово со ДДВ по цена од 94,08 денари.Претседателот напомена дека цените се однесуваат за еден корисник на услуга во релација.
Советничката Славица Фурнаџиска се јави за збор и напомена дека цените се исти како и минатата година , но тоа е затоа што нема промени во цената на горивата.
Градоначалникот Звонко Пекевски се  јави за збор и кажа дека одлуката треба да се донесе час поскоро за да се отпочне тендерска постапка за избор на оператор за превоз на учениците од причина што оваа учебна година веќе завршува.
Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката Предлог О Д Л У К А за утврдување на цените и начинот на бесплатен превоз на ученици во основното и средното образование на подрачјето на општина Берово за учебната 2025/2026 година е усвоена. 


10.Предлог Р Е Ш Е Н И Е за разрешување и именување на член во Управен одбор на ОЈУДГ “23 Август” Берово;

Претседателот на Советот, Петар Ружински отвори расправа по дадената точка.

Претседателот Петар Ружински зеде збор и појасни дека ова е Одлука каде што Министерството за социјална политика, демографија и млади има направено техничка грешка во првиот дел од допис предлогот за член на Управен одбор каде што наместо член 114 став 9 треба да стои член 114 став 8 и сега се доставува нов допис за предлог на член на Управниот одбор за претставник во Министерството се предлага Емилија Пачемска, а се разрешува Кристина Нешовска.

Никој од советниците не се јави за збор, па се премина на гласање и со 8 гласа ЗА , НЕМА ОТСУТНИ, 7 гласа ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката Предлог Р Е Ш Е Н И Е за разрешување и именување на член во Управен одбор на ОЈУДГ “23 Август” Берово е усвоена.
11.Предлог Р Е Ш Е Н И Е за предлагање преставник на Општина Берово во Управниот одбор на ЈУ Меѓуопштински центар за социјална работа – Берово
Претседателот на Советот, Петар Ружински отвори расправа по дадената точка.

Претседателот Петар Ружински зеде збор  и објасни дека станува збор за предлагање претставник на Општина Берово во ЈУ Меѓународен центар за социјална работа Берово заради истек на мандат.Според тоа од општинската администрација за нов претставник повторно е предложена Билјана Марковска.
Никој од советниците не се јави за збор, па се премина на гласање и со 15гласа ЗА , НЕМА ОТСУТНИ, НЕМА  ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката Предлог Р Е Ш Е Н И Е за предлагање преставник на Општина Берово во Управниот одбор на ЈУ Меѓуопштински центар за социјална работа – Берово е усвоена. 
12.Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен комунален инспектор
Претседателот на Советот, Петар Ружински отвори расправа по дадената точка.
Градоначалникот Звонко Пекевски зеде збор и образложи дека во последно време се наметнува потребата од таков тип на меѓународна соработка заради недостаток на  соодветен кадар, но сепак напомена дека неговиот личен став е негативен од причина што инспекторите имаат многу обврски во рамки на своите законски надлежности на територија на Општина Берово.
Советничката Славица Фурнаџиска зеде збор и напомена дека треба сепак да се почитува мислењето и ставот на Градоначалникот.
Никој од советниците не се јави за збор, па се премина на гласање и со 15 гласа ПРОТИВ , НЕМА ОТСУТНИ, НЕМА ЗА, НЕМА ВОЗДРЖАНИ советници, НЕМА ИЗЗЕМЕНИ точката Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен комунален инспектор не е усвоена.
13.Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен инспектор за туристичка и угостителска дејност
Претседателот на Советот, Петар Ружински отвори расправа по дадената точка.
Никој од советниците не се јави за збор, па се премина на гласање и со 15 гласа ПРОТИВ , НЕМА ОТСУТНИ, НЕМА ЗА, НЕМА ВОЗДРЖАНИ советници, НЕМА ИЗЗЕМЕНИ точката Предлог за воспоставување меѓуопштинска соработка помеѓу Општина Делчево и Општина Берово за вршење работи и работни задачи во надлежност на Општината, Одделение за инспекциски надзор – Инспекторат, овластен инспектор за туристичка и угостителска дејност не е усвоена.
14.Предлог О Д Л У К А за усогласување на намените на Деталниот урбанистички план на Берово, во однос на легализација на објектите - Согласност за легализација на објект на КП 1648, КО Берово, по барање на Павлина Механџиска од Берово;

Претседателот на Советот, Петар Ружински отвори расправа по дадената точка.

Советничката Виолета Марковска Димовска како претседател на Комисијата за урбанизам, комунални дејности и заштита на животната средина зеде збор и кажа дека во врска со точките 14,15,16 и 17 каде истите треба да бидат разгледани , но заради отсуство на Раководителот на Одделението за урбанизам, комунални дејности и заштита на животната средина Мишо Догазански било договорено комисијата да се состане на денот на Седницата , па затоа побара 15 минутна пауза за да бидат разгледани точките на комисија.
По паузата се продолжи со точка 14.

Советничката Славица Фурнаџиска се јави за збор и образложи дека ставот на Општината и Советот е дека во таа зона Општината не е спремна да врши пренамена на парцели од Индустриска Г1 како што се води парцелата во парцели за куќи за домување.
Никој од советниците не се јави за збор, па се премина на гласање и со 15 гласа ПРОТИВ , НЕМА ОТСУТНИ, НЕМА ЗА, НЕМА ВОЗДРЖАНИ советници, НЕМА ИЗЗЕМЕНИ точката  Предлог О Д Л У К А за усогласување на намените на Деталниот урбанистички план на Берово, во однос на легализација на објектите - Согласност за легализација на објект на КП 1648, КО Берово, по барање на Павлина Механџиска од Берово не  е усвоена.





15.Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот - Согласност за легализација на објект на КП 4305/2, КО Берово по барање на Илија Сачкарски од Берово;

Претседателот на Советот, Петар Ружински отвори расправа по дадената точка.

Претседателот на Комисијата за урбанизам, комунални дејности и заштита на животната средина , Виолета Марковска Димовска зеде збор и напомена дека во врска со оваа точка нема никакви спорни елементи и истата треба да се подржи.

Никој од советниците не се јави за збор, па се премина на гласање и со 15 гласа ЗА , НЕМА ОТСУТНИ, НЕМА ПРОТИВ, НЕМА ВОЗДРЖАНИ советници, НЕМА ИЗЗЕМЕНИ точката  Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот - Согласност за легализација на објект на КП 4305/2, КО Берово по барање на Илија Сачкарски од Берово е усвоена.

16.Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот- Согласност за легализација на објект на КП 11699, КО Берово вон град, по барање на БОБАН и ДАРКО  ДОНЕВСКИ од Куманово;

Претседателот на Советот, Петар Ружински отвори расправа по дадената точка.

Советничката Славица Фурнаџиска зеде збор и појасни дека станува збор за објект кој што е во прва заштитна зона на Беровско езеро и според тие околности Советот оваа точка не треба и нема да ја подржи.
Никој од советниците не се јави за збор, па се премина на гласање и со 14 гласа ПРОТИВ , НЕМА ОТСУТНИ, НЕМА ЗА, НЕМА ВОЗДРЖАНИ советници, 1 ИЗЗЕМЕН точката Предлог О Д Л У К А за усогласување на намените на Деталниот урбанистички план на Берово, во однос на легализација на објектите надвор од дефиниран опфат на планот- Согласност за легализација на објект на КП 11699, КО Берово вон град, по барање на БОБАН и ДАРКО  ДОНЕВСКИ од Куманово не е усвоена.
        (Советничката Ангела Здравковска беше изземена од гласање на точка16.)

17.Предлог О Д Л У К А за прифаќање на иницијативата за отпочнување на постапка за изработка на Урбанистичко планска документација Урбанистички Проект вон опфат на Урбанистички план, за градби со намена А4 - Времено сместување Викенд куќи, на КП 1481, КП 1483 и дел од КП 1487 и КП 1488, КО Берово, Општина Берово;


Претседателот на Советот, Петар Ружински отвори расправа по дадената точка.

Никој од советниците не се јави за збор, па се премина на гласање и со 15 гласа ЗА, НЕМА ОТСУТНИ, НЕМА ПРОТИВ, НЕМА ВОЗДРЖАНИ советници, точката Предлог О Д Л У К А за прифаќање на иницијативата за отпочнување на постапка за изработка на Урбанистичко планска документација Урбанистички Проект вон опфат на Урбанистички план, за градби со намена А4 - Времено сместување Викенд куќи, на КП 1481, КП 1483 и дел од КП 1487 и КП 1488, КО Берово, Општина Берово е усвоена.

18.Предлог О Д Л У К А за давање во сопственост и владение, без надоместок, на следната движна ствар – тракторска косилка на ЈПКР “Услуга” Берово;

Претседателот на Советот, Петар Ружински отвори расправа по дадената точка.

Никој од советниците не се јави за збор, па се премина на гласање и со 15 гласа ЗА, НЕМА ОТСУТНИ, НЕМА ПРОТИВ, НЕМА ВОЗДРЖАНИ советници точката Предлог О Д Л У К А за давање во сопственост и владение, без надоместок, на следната движна ствар – тракторска косилка на ЈПКР “Услуга” Берово е усвоена.

19.Предлог О Д Л У К А за збратимување помеѓу Општина Берово, Република Северна Македонија и Општина Врпоље, Република Хрватска;
Претседателот на Советот, Петар Ружински отвори расправа по дадената точка.
Градоначалникот Звонко Пекевски зеде збор и објасни дека се работи за писмо испратено од доброволно противпожарно друштво од Врпоље од Хрватска за збратимување со Општина Берово , но сепак ваков тип збратимување Законот не дозволува па затоа сега кога Градоначалник на Општина Врпоље станал началникот на противпожарното друштво може соработката да се подигне на ниво на Општина и да се збратимат општините Врпоље и Берово.
Никој од советниците не се јави за збор, па се премина на гласање и со 15 гласа ЗА, НЕМА ОТСУТНИ, НЕМА ПРОТИВ, НЕМА ВОЗДРЖАНИ советници точката Предлог О Д Л У К А за збратимување помеѓу Општина Берово, Република Северна Македонија и Општина Врпоље, Република Хрватска е усвоена. 
20.Предлог Одлука за определување на висина на цена за превоз за учениците од ОСУ “Ацо Русковски” Берово за релации за кои нема обезбедено линиски превоз за учебната 2025 – 2026 година
 Претседателот на Советот, Петар Ружински отвори расправа по дадената точка.
Претседателот на Совет, Петар Ружински зеде збор и појасни дека со оваа одлука се одредува висината на цената за превоз на ученици во ОСУ,,Ацо Русковски’’Берово за овие релации каде што Општината нема обезбедено линиски превоз за учебната 2025/2026 година .Според тоа Советот ја утврдува цената за превоз на ученици на следниот начин:с.Панчарево – Берово- с.Панчарево по цена од 525 денари со ДДВ, с.Црник-Берово-с.Црник по цена од 220 денари со ДДВ, с.Негрево-Берово-с.Негрево по цена од 152.25 денари со ДДВ, Пехчево-Берово-Пехчево по цена од 126 денари со ДДВ, с.Чифлик-Берово-с.Чифлик по цена од 105 денари со ДДВ, с.Умлена-Берово-с.Умлена по цена од 126 денари со ДДВ, с.Робово-Берово-с.Робово по цена од 126 денари со ДДВ. Цените се однесуваат за еден корисник на услуга по релација. 
Никој од советниците не се јави за збор, па се премина на гласање и со 15 гласа ЗА, НЕМА ОТСУТНИ, НЕМА ПРОТИВ, НЕМА ВОЗДРЖАНИ советници точката Предлог Одлука за определување на висина на цена за превоз за учениците од ОСУ “Ацо Русковски” Берово за релации за кои нема обезбедено линиски превоз за учебната 2025 – 2026 година е усвоена.
21.Советнички иницијативи и прашања
Советничката Марија Буровска се јави за збор и предложи иницијатива до Советот за укинување на плаќањето комуналии за нови градби на куќи за домување во градот Берово и населените места за млади брачни парови. Советничката образложи дека мерката се предлага со цел да се задржат младите и да формираат семејства во Општина Берово.Напомена дека доколку биде подржана иницијативата треба да се формира група составена од сите засегнати институции и добро да се осмисли одлуката која ќе се достави до Советот т.е. да се одреди старосната граница на млади кои би ја користеле мерката и под кои услови.
Советничката Ангела Здравковска постави прашање,,дали тоа би се однесувало и за викенд куќи?’’
Градоначалникот Звонко Пекевски зема збор и напомена дека ја подржува иницијативата и воедно одговори на прашањето дека викендиците се комерцијални објекти и не се за постојан претстој на млади лица со адреса, така да како што кажа за викенд населбите тоа нема да важи, туку само за град Берово и околните осум населени места за изградба на нови куќи за домување т.е. нови градби.
Претседателот Петар Ружински постави прашање:Дали се знаат причините зошто двапати се одложува датумот за екскурзија за во Италија на учениците од трета година при ОСУ,,Ацо Русковски’’Берово ?
Градоначалникот Звонко Пекевски кажа дека е запознаен со проблемот и дека разговарал со Директорката и со сопственикот на туристичката агенција , која треба да ја реализира екскурзијата и појасни дека се се случило заради ненавремено доставување на список со точна бројка на ученици кои ќе патуваат , па не биле потврдени резервациите и еден од хотелите ги откажал и друг момент е немањето на банкарска гаранција од страна на изведувачот во скоб на договорот.Напомена дека проблемот е надминат и сите страни се усогласиле децата да одат на екскурзија во утринските часови на 01.06.2025 година.
Советничката Ангела Здравковска постави прашање:Зошто нема обележани паркинг места за лица со попреченост во централното градско подрачје?
Градоначалникот Звонко Пекевски го поздрави прашањето и одговори дека ќе направат напори со сите засегнати страни да се обележат такви паркинг места.

22.Барања од институции и граѓани
	1.Барање од Тони Чавкоски
На 63- та Седница на Совет на Општина Берово одржана на ден 28.05.2025 година, под точка Барања од институции и граѓани, разгледан е дописот примен со архивски Бр.09-1970/1 од 21.05.2025 година и е донесен следниот: З А К Л У Ч О К Во врска со  барањето примено во Општина Берово со архивски број 09-1970/1 од 21.05.2025 година, со кое барателот бара асфалтирање на улица во Туристичка населба Беровско Езеро, Советот на Општина Берово во моментот не може позитивно да  одговори од причина што улицата не е предвидена во Годишните Планови за работа на Општината и за истата не се обезбедени средства во Буџетот на Општина Берово за 2025 година.Барањето ќе биде доставено до Одделението за комунални дејности и заштита на животната средина, за истото да биде земено во предвид при изработка на Годишните планови за 2026 година.

2.Барање од Илија Литајковски 
На 63- та Седница на Совет на Општина Берово одржана на ден 28.05.2025 година, под точка Барања од институции и граѓани, разгледан е дописот примен со архивски Бр.09-1951/1 од 19.05.2025 година и е донесен следниот:З А К Л У Ч О К Барањето примено во Општина Берово со архивски број 09-1951/1 од 19.05.2025 година е разгледано од страна на Советот на Општина Берово. Советот донесе Заклучок, Барањето да биде препратено до Одделението за комунални дејности и заштита на животната средина и до Одделението за урбанизам при Општина Берово, за согласно своите надлежности да постапат по истото, согласно позитивните законски прописи.
3.Барање од Драги Рашковски
На 63- та Седница на Совет на Општина Берово одржана на ден 28.05.2025 година, под точка Барања од институции и граѓани, разгледан е дописот примен со архивски Бр.09-1837/1 од 09.05.2025 година и е донесен следниот: З А К Л У Ч О К Советот на Општина Берово не може позитвно да одговори по истото од причина што станува збор за шумски пат за кој не е надлежна општината, туку ЈП Национални шуми ,Малешево’’ Берово. Од тие причини, потребно е Барањето да го упатат до ЈП Национални шуми ,Малешево’’ Берово, за понатамошно постапување.

4.Барање од Ленче Џамбаска
На 63-тата Седница на Совет на Општина Берово одржана на ден 28.05.2025 година, под точка Барања од институции и граѓани, разгледан е дописот примен со архивски Бр.09-2000/1 од 23.05.2025 година и е донесен следниот: З А К Л У Ч О К Барањето примено во Општина Берово со архивски број 09-2000/1 од 23.05.2025 година СЕ ОДБИВА, од причина што Советот на Општина Берово не располага со финансиски средства за таа намена.

5.Барање од Малеш–Бреза ДОО  Берово
На 63-тата Седница на Совет на Општина Берово одржана на ден 28.05.2025 година, под точка Барања од институции и граѓани, разгледан е дописот примен со архивски Бр.09-2015/1 од 26.05.2025 година и е донесен следниот: З А К Л У Ч О К Малеш –Бреза ДОО  ул.,,Маршал Тито’’ бр.4 Берово да се извести за следното: Советот на Општина Берово на 61-та седница одржана на ден 29.04.2025 година го разгледа Барањето на Малеш – Бреза ДОО Берово примено со архивски бр.09-1430/1 од 14.04.2025 година и донесе Заклучок да се побара информација од Владата на РСМ дали на ниво на регион е прогласена природна непогода поради ниски температури за периодот од 06.04.2025 година до 12.04.2025 година, кои нанеле штета на овошните насади во регионот.Информацијата е потребна, за Советот на Општина Берово да може да преземе понатамошни дејствија по однос на барањето.Заклучокот од Совет со прилог Барањето од Малеш – Бреза ДОО Берово примено во Општина Берово со архивски бр.09-1430/1 од 14.04.2025 година беше доставено до Владата на РСМ и во врска со истиот на ден 26.05.2025 година, до Советот на Општина Берово е доставено Известување примено со арх.бр.09-1430/4 од 26.05.2025 година, кое Ви го доставуваме во прилог на овој Заклучок.

6.Барање од Бранко Скендерски
На 63-тата Седница на Совет на Општина Берово одржана на ден 28.05.2025 година, под точка Барања од институции и граѓани, разгледан е дописот примен со архивски Бр.09-1777/1 од 05.05.2025 година и е донесен следниот: З А К Л У Ч О К Во нашата држава прашањата за националната припадност на историски личности, како и за нивната улога во историјата главно ги обработуваат и интерпретираат следните институции: Македонската академија на науките и уметностите (МАНУ); Институтот за национална историја; Министерството за култура; Бирото за развој на образованието и други.Доколку смета дека е потребно, дописот да  го достави до истите.
7.Барање од ОФК ,,Малеш’’ Берово
На 63-тата седница на Совет на Општина Берово, разгледано е Барањето за Измена на Програмата за развој на спорт и спортско рекреативни активности на општина Берово за 2025 година со бр.1-27/1 од 20.05.2025 година, со кое бара врз основа на добиена покана од страна на Спортското здружение ФК “Престиж – Јоца Ристич” Врање, да се направи измена на Програмата со тоа што ставката за “Активности согласно план и програма на ОФК “Малеш – млади категории - деца” ќе биде намалена од 400.000,00 денари на 300.000,00 денари и ќе биде додадена нова ставка “Учество на меѓународни турнири на ОФК “Малеш” млади категории - деца”  во висина од 100.000,00 денари и истото е ОДOБРЕНО. Во врска со истото на самата седница е усвоена Измена на Програмата за развој на спорт и спортско рекреативни активности на општина Берово за 2025 година на начинот кој беше предложен од нивна  страна, па од тие причини потребно е да извршат измена на Програмата на клубот, заради усогласување на активностите.
Точките на дневен ред се исцрпени и седницата е завршена во 12:00  часот.
 	На крајот од седницата Претседателот  на Совет на Општина Берово, Петар Ружински  се заблагодари на советниците за присуството.
 Усвоен со                                                                                                                                  
Бр.09-2719/1
15.07.2025 година 
Берово

     Записничар                                                                                                                       Претседател на Совет                            Данче Василевска                                                                                                                      Петар Ружински
____________________                                                   М.П.                                               ___________________                                                                                                                                                               (потпис)                                                                                                                                   (потпис)     

